
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩২৪
সেক্সপিয়র।



পাণিগ্রাহ যুবা কিঙ্করকে কহিতে লাগিলেন আর কখন তোর মুখাবলোকন করিব না। কিন্তু যুবরাজ পরিজন সমভিব্যাহারে প্রত্যাবৃত্ত হন্ ইত্যবসরে একটী বিস্ময়াবহ বিচিত্র ব্যাপার ঘটিল অর্থাৎ অন্য এক জন সিজারিও তথায় আসিয়া ওলিভিয়াকে পত্নী বলিয়া সম্ভাষণ করিতে লাগিলেন, এই ব্যক্তি সিবাস্তিন, ইনিই যুবতীর পাণি গ্রহণ করিয়াছিলেন। ইহার আগমনে উপস্থিত লোকেরা তুল্যাকৃতি ও তুল্য পরিচ্ছদ ধারি দুই সিজারিও সমক্ষে অবলোকন করিয়া সাতিশয় বিস্ময় প্রকাশ করিতে লাগিল। অনন্তর সহোদর সহোদরায় কথোপকথন আরম্ভ হইল | তাহারা পরস্পর মনে করিয়াছিলেন ভ্রাতা ভগিনী সাগর সলিলে নিমগ্ন হইয়া লৌকিক লীলা সম্বরণ করিয়াছেন এক্ষণে পুরুষ বেশে উভয়ে এক স্থানে উপস্থিত হওয়াতে অন্যোন্যের সহিত সাক্ষাৎ হইলেও সহসা কিছু, স্থির করিতে পারিলেন না। কিন্তু বাই ওলা কিঞ্চিৎ বিলম্বে সহোদরকে চিনিতে পারিয়া। কহিলেন আমি তোমার ভগিনী, ছদ্ম বেশ ধারণ করিয়া কাল যাপন করিতেছি।

 পরে তাহাদের উভয়ের অনুরূপ আকৃর্তি নিমিত্ত যে সমস্ত ভ্রম জন্মিয়াছিল তাহা উলিত হইল এবং ওলিভিয়া ছদ্ম বেশে অবলার প্রতি প্রণয়িনী হওয়াতে উপস্থিত ব্যক্তিরা তাহার সহিত অনেক ক্ষণ পরিহাস করিলেন। কিন্তু ওলিভিয়া তাহাতে ক্ষুন্না হইলেন না কেননা ভগিনীর পরিবর্তে তাকে বিবাহ করিয়াছিলেন।

 ওলিভিয়ার এবকারে পরিণয় হওয়াতে যুবরাজ অর্সিনো একেবারে নৈরাশ্যে পতিত হইলেন। তাঁহার বহু কালের প্রণয় বিফল হইয়া গেল। পরন্তু প্রিয় কিঙ্কর সিজারিওর বেশ পরিবর্তনে তাহাকে পরম রূপবতী যুবতী অবলোকন করিয়া সাতিশয় বিস্ময়াকুল হইলেন এবং সাশ্চর্য্য চিত্তে অনেক ক্ষণ চিন্তা করিলেন। কিয়দ্বিলম্বে আপনা আপনি কহিলেন কতবার মনে করিয়াছিলাম সিজা-

		 এই পাতা শেষ সম্পাদিত হয়েছে ১৬:৩০টার সময়, ১২ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

